ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 12-Ի N 1763-L ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 3-Ի N 1675-L ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)
ՀՀ կառավարության 2023 թվականի հոկտեմբերի 12-ի N 1763-Լ որոշմամբ (այսուհետ՝ Որոշում) հաստատվել է Լեռնային ղարաբաղից տեղահանվածներին կեցության և այլ ծախսերը հոգալու համար սոցիալական աջակցության միջոցառումը և տրամադրման կարգը:
ՀՀ կառավարության 2023 թվականի հոկտեմբերի 12-ի N 1763-Լ որոշմամբ հաստատված միջոցառման շրջանակներում շահառու են հանդիսանում ՀՀ կառավարության 2023 թվականի հոկտեմբերի 3-ի N 1675-Լ որոշմամբ հաստատված միջոցառման շրջանակում միանվագ դրամական սոցիալական աջակցության շահառու հանդիսացող և 2020 թվականի սեպտեմբերի 27-ից հետո տեղահանված և 2023 թվականի սեպտեմբերի 19-ի դրությամբ Հայաստանի Հանրապետությունում գտնվող Լեռնային Ղարաբաղի բնակիչ հանդիսացող անձինք՝ բացառությամբ բնակչության սոցիալական պաշտպանության հաստատությունում կամ պետական կամ համայնքային սեփականություն հանդիսացող տարածքներում կամ հյուրանոցներում կամ հյուրատներում ժամանակավոր բնակվող կամ Հայաստանի Հանրապետության կառավարության 2022 թվականի փետրվարի 17-ի N 169-Լ որոշմամբ հաստատված ծրագրի շահառու հանդիսացող անձանց:
[bookmark: _GoBack]ՀՀ կառավարության 2022 թվականի փետրվարի 17-ի 169-Լ որոշմամբ հաստատված բնակապահովման ծրագրի հավաստագրերի շահառուների ցուցակներում ընդգրկվել են ընտանիքներ, որոնք չեն հանդիսացել բնակարանային ապահովման ծրագրի շահառու, այլ մերժվել են ցանկում ներառված լինելու հանգամանքով պայմանավորված: Նախագծով առաջարկվող փոփոխությունով կարգավորվում են շահառուների շրջանակը՝ մասնավորապես սոցիալական աջակցության միջոցառման շահառու չեն հանդիսանում այն անձիք, ովքեր մինչև 2024 թվականի հուլիսի 1-ի դրությամբ ստացել են հավաստագիր:
Միաժամանակ, ՀՀ կառավարության 2023 թվականի հոկտեմբերի 12-ի N 1763-Լ որոշմամբ տրամադրվող ամսական դրամական աջակցությունը նախորդ ամիսների համար վճարվում է տվյալ ամսվա ընթացքում Հայաստանի Հանրապետությունից 10 օրվանից պակաս բացակայելու դեպքում, սակայն առկա են դեպքեր, երբ շահառուն բացակայել է Հայաստանի Հանրապետության պետական կառավարման համակարգի մարմինների կողմից կամ նրանց հետ համագործակցության արդյունքում իրականացվող ծրագրերի շրջանակում և վերջինիս դիմումները մերժվել են ՀՀ-ից բացակայելու հիմքով։ 
Հաշվի առնելով այն հանգամանքը, որ Հայաստանի Հանրապետության պետական կառավարման համակարգի մարմինների կողմից կամ նրանց հետ համագործակցության արդյունքում իրականացվող ծրագրերն իրականացվել են տարբեր ժամանակահատվածներում և տարբեր ամիսների ընթացքում, նախագծով առաջարկվող փոփոխություններով հնարավորություն կտրվի դրույթը կիրառել որոշման ուժի մեջ մտնելու օրվանից՝ (2023 թվականի հոկտեմբերի 14-ից)։
ՀՀ կառավարության 2023 թվականի հոկտեմբերի 3-ի N 1675-Լ որոշմամբ հաստատված միջոցառման շրջանակներում տրամադրվող միանվագ դրամական սոցիալական աջակցության համար վճարման վերջնաժամկետ հստակ սահմանված է կանխիկ եղանակով վճարումների համար (N 2 հավելվածի 23-րդ կետի համաձայն՝ 2024 թվականի հուլիսի 1)։
Հարկ է նկատի ունենալ, որ այս որոշմամբ նախատեսված է քաղաքացիների ներկայացրած դիմումների հիման վրա պետական մարմինների հետ համագործակցությամբ անդրադառնալ անձանց՝ միջոցառման շահառու հանդիսանալու փաստը հաստատելու հնարավորությունը։ Դիմումներով ներկայացված փաստաթղթերի, տեղեկությունների (երբեմն տրամադրում են լրացուցիչ փաստաթղթեր) ուսումնասիրությունները ժամանակատար են, ինչով էլ պայմանավորված՝ պետական մարմիններից ստացվել են հավելվածով սահմանված ժամկետից հետո։ Ըստ այդմ, նպատակահարմար է անդրառնալ տեղեկությունները տրամադրելու ժամկետին և այս միջոցառման համար սահմանել անկանխիկ եղանակով վճարումներ կատարելու վերջնաժամկետ։

0. Կարգավորման հարաբերությունների ներկա վիճակը և առկա խնդիրները
Լեռնային Ղարաբաղից տեղահանված անձինք, ովքեր գործող օրենսդրության շրջանակներում մի շարք հանգամանքերով պայմանավորված՝ զրկվել են սոցիալական աջակցությունից, սակայն ունեն աջակցության կարիք՝ սահմանված իրավակարգավորումներով չեն կարող օգտվել: 

1.2. Առկա խնդրի առաջարկվող լուծումը
Նախագծով առաջարկվում են
· Սոցիալական աջակցություն տրամադրել նաև ՀՀ կառավարության 2022 թվականի փետրվարի 17-ի N 169-Լ որոշմամբ հաստատված բնակապահովման ծրագրի հավաստագրերի շահառուներին, բացառությամբ 2024 թվականի հուլիսի 1-ի դրությամբ հավաստագիր ստացած անձանց:
· Սոցիալական աջակցություն տրամադրել նաև այն դեպքերում, երբ շահառուն բացակայել է Հայաստանի Հանրապետության պետական մարմինների կողմից կամ նրանց հետ համագործակցության արդյունքում իրականացվող ծրագրերի շրջանակում:
· Նախագծով առաջարկվում է նաև Հայաստանի Հանրապետության կառավարության 2023 թվականի հոկտեմբերի 3-ի N 1675-Լ որոշման N 2 հավելվածի՝ 26.1-ին կետում՝ պետական մարմինների կողմից տեղեկությունների տրամադրման վերջնաժամկետը սահմանել մինչև 2024 թվականի նոյեմբերի 1-ը, ինչպես նաև N 2 հավելվածը լրացնել նոր՝ 34-րդ կետով, որով սահմանվում է միանվագ սոցիալական աջակցության վճարման (շահառուի վճարային քարտի բանկային հաշվի համարին փոխանցելու) վերջնաժամկետը՝ 2024 թվականի նոյեմբերի 15-ը:

2. Կարգավորման առարկան
Նախագծով կարգավորվում են Լեռնային Ղարաբաղից տեղահանվածներին կեցության և այլ ծախսերի կատարմանն օժանդակելու համար, ինչպես նաև միանվագ սոցիալական աջակցությունների տրամադրման հետ կապված հարաբերությունները։

3. Իրավական ակտի կիրառման դեպքում ակնկալվող արդյունքը
Իրավական ակտի կիրառման դեպքում լուծում կստանան Լեռնային Ղարաբաղից տեղահանված անձանց իրավունքներն իրացնելիս առաջացած մի շարք խնդիրներ:

4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից:

1. Նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման մասին
Նախագծի ընդունման դեպքում չի նախատեսվում Հայաստանի Հանրապետության 2024 պետական բյուջեում ծախսերի ավելացում:


